
«Իրավական ակտերի մաuին» Հայաuտանի Հանրապետության oրենքի 70-րդ    հոդվածի 5-րդ մասին համապատասխան` Հայաստանի Հանրապետության  կառավարությունը  որոշում է.
1. Հայաստանի Հանրապետության կառավարության 2010 թվականի փետրվարի 25-ի <Մոսկվայի Վ.Պ.Գորյաչկինի անվան  ագրոճարտարագիտական պետական համալսարան> դաշնային  պետական  կրթական  հաստատության և  <Մոսկվայի Կ.Ի.Սկրյաբինի անվան  անասնաբուժական բժշկագիտության և  կենսատեխնոլոգիայի պետական  ակադեմիա>  դաշնային  պետական  կրթական  հաստատության  Երևանյան  մասնաճյուղերին  անհատույց  օգտագործման  իրավունքով  տարածք հատկացնելու  մասին> N 171-Ա  որոշման  որոշման 2-րդ կետում <մինչև 250 քառ.մետր մակերեսով>  բառերը փոխարինել  <1200 քառ.մետր մակերեսով <Մոսկվայի Վ.Պ.Գորյաչկինի անվան  ագրոճարտարագիտական պետական համալսարան> դաշնային  պետական  կրթական  հաստատության մասնաճյուղին,  իսկ 2400 քառ.մետր մակերեսով` <Մոսկվայի Կ.Ի.Սկրյաբինի անվան  անասնաբուժական բժշկագիտության և  կենսատեխնոլոգիայի պետական  ակադեմիա>  դաշնային  պետական  կրթական  հաստատության  Երևանյան  մասնաճյուղին>  բառերով:
ՀՀ կրթության և գիտության նախարար Արմեն Աշոտյան

ՏԵՂԵԿԱՆՔ-ՀԻՄՆԱՎՈՐՈՒՄ
ՀՀ կառավարության 2010 թվականի փետրվարի 25-ի թիվ 171-Ա որոշման համաձայն <Հայաստանի պետական ագրարային համալսարան> պետական ոչ առևտրային կազմակերպությանն ամրացված անշարժ գույքը /լաբորատորիաները և կաբինետները/  <Հայաստանի պետական ագրարային համալսարան>  պետական ոչ առևտրային կազմակերպության հետ համատեղ անհատույց օգտագործման իրավունքով, 10 տարի ժամկետով տրամադրվել է <Մոսկվայի Վ.Պ.Գորյաչկինի անվան ագրոճարտարագիտական պետական համալսարան> և <Մոսկվայի Կ.Ի.Սկրյաբինի անվան անասնաբուժական բժշկագիտության և կենսատեխնոլոգիայի պետական ակադեմիա> դաշնային պետական կրթական հաստատությունների Երևանյան մասնաճյուղերին` յուրաքանչյուրին մինչև 250 քառ.մետր ուսումնական տարածք: Սակայն Ռուսաստանի Դաշնության բարձրագույն ուսումնական հաստատությունների փոփոխված նորմատիվային պահանջներով մեկ ուսանողի համար նախատեսվում է 15 քառ.մետր, որի մեջ ընդգրկված են նաև օժանդակ տարածքները /ճաշարան, մարզասրահ, բուժկետ և այլն/:

Մասնաճյուղերի կրթական գործունեության լիցենզավորման իրավունք ստանալու համար անհրաժեշտ է ապահովել Ռուսաստանի Դաշնության ԲՈւՀ-ին ներկայացվող նորմատիվային պահանջները:

Ելենելով վերոհիշյալից, առաջացել է անհրաժեշտություն ՀՀ կառավարության 2010 թվականի փետրվարի 25-ի թիվ 171-Ա որոշման մեջ կատարելու փոփոխություն` թույլատրելու <Հայաստանի պետական ագրարային համալսարան> պետական ոչ առևտրային կազմակերպությանը համատեղ անհատույց օգտագործման իրավունքով հանձնելու նշված մասնաճյուղերին անշարժ գույքը Ռուսաստանի Դաշնության կառավարության կողմից ընդունված նորմերին համապատասխան:

ԱՆՀՐԱԺԵՇՏՈՒԹՅՈՒՆԸ. 

ԱՊՀ երկրների և Եվրոպայի միասնական կրթական տարածքի ստեղծման անհրաժեշտությունը բխում է <ԱՊՀ երկրներում միասնական կրթական տարածքի ձևավորման մասին> 1997 թվականի հունվարի 17-ին հաստատված համաձայնագրից, <Կրթական գործունեության լիցենզավորումը և կրթական հիմնարկների ատեստավորումը և հավաստագրումը> ԱՊՀ մասնակից-պետությունների կողմից 2001 թ. նոյեմբերի 26-ին ընդունված համաձայնագրից, ինչպես նաև հենվում է Սորբոնի /1998թ./ և Բոլոնիայի /1999թ./ հռչակագրերի դրույթների վրա:

Ելենելով վերոհիշյալից, Հայաստանի պետական ագրարային համալսարանի /ՀՊԱՀ/ 2007-2011թթ. ռազմավարական պլանում նախատեսվել է Մոսկվայի Վ.Պ.Գորյաչկինի անվան ագրոճարտարագիտական պետական համալսարանի և Մոսկվայի Կ.Ի.Սկրյաբինի անվան անասնաբուժական բժշկագիտության և կենսատեխնոլոգիայի պետական ակադեմիայի մասնաճյուղերի բացումը ՀՊԱՀ-ի բազայի վրա:

ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
ՀՀ կրթության և գիտության նախարարի նամակ-առաջարկների` Ռուսատանի Դաշնության կրթության և գիտության նախարարի 18.07.2008թ. թիվ ԱՖ-22/05 նամակով տրված համաձայնության հիման վրա Ռուսատանի Դաշնության գյուղատնտեսության նախարարի 05.11.2008թ. թիվ 487 և 31.03.2009թ. թիվ 114 հրամաններով <Հայաստանի պետական ագրարային համալսարան> պետական ոչ առևտրային կազմակերպության բազայի հիման վրա ստեղծվել են <Մոսկվայի Վ.Պ.Գորյաչկինի անվան ագրոճարտարագիտական պետական համալսարան> դաշնային պետական կրթական հաստատության և <Մոսկվայի Կ.Ի.Սկրյաբինի անվան անասնաբուժական բժշկագիտության և կենսատեխնոլոգիայի պետական ակադեմիա> դաշնային պետական կրթական հաստատության Երևանյան մասնաճյուղերը:

Նշված մասնաճյուղերը ստեղծվել են <Հայաստանի պետական ագրարային համալսարան> պետական ոչ առևտրային կազմակերպության համապատասխան լսարանները, կաբինետները և լաբորատորիաները այդ մասնաճյուղերի կողմից համատեղ անհատույց օգտագործելու պայմանով:

ՀՀ կառավարության 2010 թվականի փետրվարի 25-ի թիվ 171-Ա որոշման համաձայն <Հայաստանի պետական ագրարային համալսարան> պետական ոչ առևտրային կազմակերպությանն ամրացված անշարժ գույքը /լաբորատորիաներ և կաբինետներ/ <Հայաստանի պետական ագրարային համալսարան> պետական ոչ առևտրային կազմակերպության հետ համատեղ անհատույց օգտագործման իրավունքով 10 տարի ժամկետով տրամադրել <Մոսկվայի Վ.Պ.Գորյաչկինի անվան ագրոճարտարագիտական պետական համալսարան> և <Մոսկվայի Կ.Ի.Սկրյաբինի անվան անասնաբուժական բժշկագիտության և կենսատեխնոլոգիայի պետական ակադեմիա> դաշնային պետական կրթական հաստատությունների Երևանյան մասնաճյուղերին` ըստ դասացուցակների օգտագործելու նպատակով և այն պայմանով, որ համատեղ անհատույց օգտագործման իրավունքով յուրաքանչյուր մասնաճյուղին տրվող անշարժ գույքի մակերեսը չպետք է գերազանցի 250 քառ.մետրք: Պետք է նշել, որ ՀՀ կառավարության որոշման մեջ արտացոլված են միայն ուսումնական տարածքները, այն դեպքում, երբ Ռուսաստանի Դաշնության ԲՈւՀ-ի համար փոփոխված նորմատիվային պահանջներով մեկ ուսանողի հաշվով նախատեսվում է 15 քառ.մետր, որի մեջ ընդգրկվում են նաև օժանդակ տարածքներ /մարզասրահ, ճաշարան, բուժկետ, սանհանգույց և այլ տարածքներ/:

Մասնաճյուղերի կրթական գործունեության լիցենզավորման իրավունք ստանալու համար խնդիր է առաջացել ապահովելու նորմերի համապատասխանեցումը պահանջվող չափերին:

ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
ՀՀ կառավարության կողմից Երևանյան մասնաճյուղերին տրվող տարածքները` ուսումնական և օժանդակ համապատասխանեցնել Ռուսաստանի Դաշնության բարձրագույն ուսումնական հաստատությունների համար հաստատված նորմատիվներին:

Մոսկվայի Կ.Ի.Սկրյաբինի անվան անասնաբուժական բժշկագիտության և կենսատեխնոլոգիայի պետական ակադեմիայի Երևանյան մասնաճյուղում նախատեսվում է պատրաստելու կադրեր 2 մասնագիտությունների գծով. <Անասնաբուժություն>, <Անասնաբուժական սանիտարական փորձաքննություն>, իսկ Մոսկվայի Վ.Պ.Գորյաչկինի անվան ագրոճարտարագիտական պետական համալսարանի Երևանյան մասնաճյուղում` մեկ մասնագիտության գծով. <Գյուղատնտեսության մեքենայացում>:

Յուրաքանչյուր մասնագիտության գծով ընդունելության տեղերի քանակը կազմելու է 20 մարդ:

Ելնելով վերոհիշյալից, համատեղ անհատույց օգտագործման իրավունքով Մոսկվայի Կ.Ի.Սկրյաբինի անվան անասնաբուժական բժշկագիտության և կենսատեխնոլոգիայի պետական ակադեմիայի Երևանյան մասնաճյուղին պետք է հատկացվի 2400 քառ.մետր մակերեսով  տարածք` ուսումնական և օժանդակ օգտագործման նպատակով, իսկ Մոսկվայի Վ.Պ.Գորյաչկինի անվան ագրոճարտարագիտական պետական համալսարանի Երևանյան մասնաճյուղին` 1200 քառ.մետր:

ԱԿՆԿԱԼՎՈՂ ԱՐԴՅՈՒՆՔՆԵՐԸ
Ագրարային կրթության և գիտության բնագավառում միջազգային ճանաչում ունեցող վերոհիշյալ ԲՈւՀ-ի մասնաճյուղերի կազմակերպումը Հայաստանի պետական ագրարային համալսարանի բազայի վրա թույլ կտա.


1. Հայաստանի ռուսախոս բնակչության պահանջն որոշակի չափով բավարարել ագրարային կրթություն ստանալու հարցում` դրանով նպաստելով միգրացիոն գործընթացների նվազեցմանը:


2. Նորագույն ուսումնական տեխնոլոգիաների և ուսուցման միջոցների ներդրման միջոցով բարելավել մասնագետների ուսուցման գործընթացը:


3. Նորագույն տեխնիկայով հագեցնել լաբորատորիաները:


4. ՌԴ ագրարային ԲՈւՀ-երի ուսումնամեթոդական միավորումների կազմում ընդգրկելով բարձրացնել օգտագործվող ուսումնամեթոդական գրականության և նյութերի մակարդակը:


5. Կազմակերպել Հայաստանի պետական ագրարային համալսարանի դասախոսական կազմի որակավորման բարձրացումը Ռուսաստանի վերոհիշյալ ԲՈւՀ-ում:


6. ՌԴ ԲՈւՀ-երը պարտավորվում են ամեն մի մասնագիտության հաշվով տրամադրել պետական պատվերով ընդունելության 10 տեղ` ընդամենը 30 տեղ:



Արմեն Աշոտյան
ՏԵՂԵԿԱՆՔ
Հայաստանի Հանրապետության կառավարության <Հայաստանի Հանրապետության կառավարության  2010 թվականի  փետրվարի  25-Ի  N 171-Ա որոշման մեջ փոփոխություն կատարելու մասին>  որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին:

 
Հայաստանի Հանրապետության  կառավարության <Հայաստանի Հանրապետության կառավարության  2010 թվականի  փետրվարի  25-Ի  N 171-Ա որոշման մեջ փոփոխություն կատարելու մասին > որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

ՏԵՂԵԿԱՆՔ
Հայաստանի Հանրապետության կառավարության <Հայաստանի Հանրապետության կառավարության  2010 թվականի  փետրվարի  25-Ի  N 171-Ա որոշման մեջ փոփոխություն կատարելու մասին > որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
        Հայաստանի Հանրապետության  կառավարության <Հայաստանի Հանրապետության կառավարության  2010 թվականի  փետրվարի  25-Ի  N 171-Ա որոշման մեջ փոփոխություն կատարելու մասին > որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում :

Տ Ե Ղ Ե Կ Ա Ն Ք
<Հայաստանի Հանրապետության կառավարության  2010 թվականի  փետրվարի  25-ի  N 171-Ա որոշման մեջ փոփոխություն կատարելու մասին > Հայաստանի Հանրապետության կառավարության որոշման նախագծի  վերաբերյալ  դիտողությունների և առաջարկությունների մասին
	N/N
	Հեղինակը
	դիտողություններ և առաջարկություններ
	Նշումներ կատարման վերաբերյալ

	1.
	ՀՀ արդարադատու

թյան նախարարու

թյուն
	1. Առաջարկում  է`

2. ա)  նախագծի  1-ին  կետում  <թիվ 171-Ա > բառից հետո լրացնել <որոշման մեջ  կատարել  հետևյալ  փոփոխությունը> բառերը.

3. բ)  նախագծի  1-ին կետում  նշված  <որոշման 2-րդ կետում> բառերից առաջ  լրացնել <1)> թիվը:
	ա)  կատարված է

բ)  կատարված  է



	2.
	ՀՀ ֆինանսների նախարարություն
	Առաջարկում է`

ա) նշել երևանյան մասնաճյուղերին անհատույց  օգտագործման  իրավունքով լրացուցիչ հատկացվող  տարածքների արժեքը:

բ)  ներառել դրույթ, թե ում  միջոցների  հաշվին է կատարվելու  անհատույց  օգտագործման  մասին  պայմանագրերի նոտարական  վավերացման և պայմանագրից  ծագող  գույքային  իրավունքների  պետական գրանցման, ինչպես նաև  տարածքների  հանձնման-ընդունման  աշխատանքների  հետ կապված  ծախսերը:
	ա) Չի ընդունվել, քանի որ հատկացվող տարածքները  օգտագործվելու են համատեղ:

բ) Նախագիծը շարադրվել է այլ խմբագրությամբ, որով վերացել է նշված դրույթի անհրաժեշտությունը:


	3.
	ՀՀ կառավարու-թյանն առընթեր պետական գույքի  կառավարման վարչություն
	4. Առաջարկություններ և դիտողություններ չունի:
	

	4.
	ՀՀ կառավարու-թյանն առընթեր անշարժ գույքի կադաստրի պետական կոմիտե
	Առաջարկում է`

վերնագրից հանել <և լրացում> բառերը:


	Կատարված է:

























































































































































